
;zJLAALA 
Nakita ko't napakinggan. Sila'y apat na babaing 

sabay-sabay nagpagawa ng koronang malalaki; . 
hangga ngayon sila'y luksa't mga mata'y nagsa~abing 
sa ubod ng puso nila'y may damdám•ing naduhagi, 
may-sugat na di-mabahaw, may tinik sa dili-.diling 
titiisin habang-buhay na may-antak araw-gabi. 

Ang una ay isang ina ng anak na d:i-malaman 
na kung saan napal•ibing na bukid o kabundukan, 
alam niyang namatay na at namatay sa labanan 
nguni't walang magbalita ng puntod na nalibingan; 
kaya ngayon ang korona ay dadalhin sa simbahttn 
kasabay ng panalanging sumalangit ang namatay ! 

Ang isa pa ay baba:ing asawa ng kulang-palad 
na lalaking naging sawi sa, kama11 ng mga uslak .. 
isang gabi ay kinuha't sapin-saping mga hirap 
ang tiniis, at namatay, at kung saan itinambad: 
kaya ngayon ang korona'y sa S'imbahan ilalagak 
patungkol sa kaluluwang tahimik nasa itaas. 

Ang ikatlo ay dalagang ang masuyung kasintahan 
nakidigma't nakihamok sa malupit na kaaway, 
kasama ng libu-libong sa sakit ay nangamatay 
at nabaong kasama rin sa iisang hukay lamang; 
kaya ngayon ang korona'y sa dambana 'ilalagay 
kasaliw ang alaala't taimtim na pagdarasal. 

At ang huli ay· kapdtid ng mqgiting na binatang 
kapagdaka ay lumabas nang maringig na may-digma. 
-"Ako, anya, ay lalaban"-lumayas na at nawala, 
buhat noo'y di na kami nakatanggap ni balita, 
walang salang namatay na .. . Sumalangit siya nawa ! 
lto'y aking ilala.gay 8a paanan ng dambana. · 

Ako noo'y walang imik at ang nasok sa isipan. 
silang apat ay nagbuwis sa rriithi ng Inang Bayan. 
Kung mapaldd ang nalibing sa rnay-kuros na libingan 
ay lalo nang mapala¡J. pa 'anfj nabulid sa ttigmaan, 
oo na nga't walang kuros ang libing na, nahimlayan 
ang naiwan namang tanda'y al.aalang laging buhay. 

